
I. DISPOSICIÓNS XERAIS

MINISTERIO DE UNIVERSIDADES
16034 Orde UNI/1046/2021, do 24 de setembro, pola que se modifican os anexos 

do Real decreto 1619/2011, do 14 de novembro, polo que se establece o 
novo réxime de equivalencias dos estudos e titulacións de ciencias 
eclesiásticas de nivel universitario respecto dos títulos universitarios oficiais 
españois, en cumprimento do disposto no Acordo entre o Estado español e a 
Santa Sé, do 3 de xaneiro de 1979, sobre ensinanzas e asuntos culturais.

O Real decreto 1619/2011, do 14 de novembro, polo que se establece o novo réxime 
de equivalencias dos estudos e titulacións de ciencias eclesiásticas de nivel universitario 
respecto dos títulos universitarios oficiais españois, en cumprimento do disposto no 
Acordo entre o Estado español e a Santa Sé, do 3 de xaneiro de 1979, sobre ensinanzas 
e asuntos culturais, recolle os títulos outorgados polos centros superiores de Ciencias 
Eclesiásticas, aos cales se lles recoñecen estes efectos civís, e polas facultades de 
Ciencias Eclesiásticas da Igrexa Católica en España nos anexos I e II.

A inclusión dunha nova categoría de centros, os institutos «ad instar Facultatis», así 
como a creación de dous novos centros e o establecemento dunha nova titulación, fan 
necesaria a modificación dos citados anexos.

A norma cumpre cos principios de boa regulación previstos no artigo 129 da 
Lei 39/2015, do 1 de outubro, do procedemento administrativo común das 
administracións públicas. En particular, adecúase aos principios de necesidade e 
eficacia, ao responder á necesidade identificada pola Subcomisión Episcopal de 
Universidades e Cultura da Conferencia Episcopal Española; ao de proporcionalidade, 
xa que contén a regulación imprescindible para cumprir o seu obxectivo e non comporta 
medidas restritivas de dereitos, nin impón obrigacións aos destinatarios; ao de eficiencia, 
ao adaptar a regulación do réxime de equivalencias á nova realidade de centros da 
Igrexa Católica e titulacións de ciencias eclesiásticas; ao de seguridade xurídica, ao ser 
coherente co resto do ordenamento xurídico, e, por último, ao de transparencia, tendo en 
conta que na tramitación desta norma se solicitaron todos os informes preceptivos.

Na elaboración desta orde foron consultados o Consello de Universidades e a 
Conferencia Xeral de Política Universitaria, foi oída a autoridade competente da Igrexa 
Católica en España e emitiron informe os ministerios de Asuntos Exteriores, Unión 
Europea e Cooperación, da Presidencia, Relacións coas Cortes e Memoria Democrática, 
e de Política Territorial e Función Pública.

Esta orde dítase ao abeiro do artigo 149.1.30.ª da Constitución española, que lle 
atribúe ao Estado a competencia exclusiva en materia de regulación das condicións de 
obtención, expedición e homologación de títulos académicos e profesionais e normas 
básicas para o desenvolvemento do artigo 27 da Constitución, co fin de garantir o 
cumprimento das obrigacións dos poderes públicos nesta materia.

Así mesmo, esta orde dítase de conformidade coa disposición derradeira primeira do 
Real decreto 1619/2011, do 14 de novembro, que habilita o hoxe ministro de 
Universidades para modificar, corrixir ou actualizar os seus anexos.

Na súa virtude, dispoño:

Artigo único. Modificación do Real decreto 1619/2011, do 14 de novembro, polo que 
se establece o novo réxime de equivalencias dos estudos e titulacións de ciencias 
eclesiásticas de nivel universitario respecto dos títulos universitarios oficiais 
españois, en cumprimento do disposto no Acordo entre o Estado español e a Santa 
Sé, do 3 de xaneiro de 1979, sobre ensinanzas e asuntos culturais.

O Real decreto 1619/2011, do 14 de novembro, polo que se establece o novo réxime 
de equivalencias dos estudos e titulacións de ciencias eclesiásticas de nivel universitario 
respecto dos títulos universitarios oficiais españois, en cumprimento do disposto no 
Acordo entre o Estado español e a Santa Sé, do 3 de xaneiro de 1979, sobre ensinanzas 
e asuntos culturais, queda modificado como segue:

Un. Modifícase o anexo I no seguinte:

a) Engádese no anexo I, epígrafe I, sobre títulos equivalentes ao título universitario 
oficial de graduado ou graduada (deberán acreditar unha duración mínima 
de 240 créditos ECTS), o seguinte:

«Título de baccalaureatus in Liturgia, outorgado por facultades eclesiásticas ou 
institutos “ad instar Facultatis”.»

b) Modifícase no anexo I, epígrafe II, sobre títulos equivalentes ao título oficial de 
máster universitario (deberán acreditar unha duración mínima de 300 créditos ECTS), o 
seguinte título, que queda redactado da seguinte maneira:

«Título de licenciatus in Sacra Liturgia, outorgado por facultades eclesiásticas 
ou institutos “ad instar Facultatis”.»

c) Modifícase no anexo I, epígrafe III, sobre títulos equivalentes ao título 
universitario oficial de doutor ou doutora, o seguinte título, que queda redactado da 
seguinte maneira:

«Título de doutor in Sacra Liturgia, outorgado por facultades eclesiásticas ou 
institutos “ad instar Facultatis”.»

Dous. Modifícase o anexo II no seguinte:

a) Modifícase o título do anexo II e da epígrafe I da seguinte maneira:

«ANEXO II

Relación de facultades de Ciencias Eclesiásticas e institutos “ad instar 
Facultatis” da Igrexa Católica en España.

I. Facultades de Teoloxía Católica e institutos “ad instar Facultatis”.»

b) Engádese o seguinte á epígrafe I:

«11. Facultade de Teoloxía San Isidoro de Sevilla.
12. Instituto de Liturxia “ad instar Facultatis” (Barcelona).»

Disposición derradeira única. Entrada en vigor.

Esta orde entrará en vigor o día seguinte ao da súa publicación no «Boletín Oficial 
del Estado».

Madrid, 24 de setembro de 2021.–Ministro de Universidades, Manuel Castells Oliván.

